
SALUTASI

(akan dikemukakan kemudian)

PENDAHULUAN

Assalamualaikum Warahmatullahi Wabarakatuh. Salam Sejahtera, Salam
Malaysia MADANI, Salam Sabah Maju Jaya.

1. Saya ingin mulakan majlis pada hari ini dengan memanjatkan
kesyukuran kepada Tuhan kerana dengan limpah kurniaNya, kita dapat
bersama-sama hadir ke Program Jelajah Jalinan Borneo Rancangan

Malaysia Ketiga Belas di Tawau, Sabah pada petang ini.



2. Berkat sokongan daripada semua pihak, RMK13 telah diluluskan pada
sesi Dewan Rakyat dan Dewan Negara, Parlimen Malaysia yang lepas.
Selaras dengan hasrat YAB Perdana Menteri, Jemaah Menteri telah
bersetuju untuk melaksanakan Program Jelajah Jalinan Borneo agar
penjawat awam serta rakyat Sabah dan Sarawak dapat memahami dan

menghayati intipati RMK13.

3. Kami telah membuka tirai Jelajah Jalinan Borneo RMK13 di Keningau,
Sabah pada bulan Ogos yang lalu, diikuti Sri Aman, Mukah dan Miri di
Sarawak. Tawau telah dipilih sebagai destinasi dan edisi terakhir bagi

program ini.

4. Saya ingin mengucapkan terima kasih kepada Kerajaan Sabah, pihak
berkuasa tempatan bagi Tawau, Lahad Datu, Semporna dan
Kalabakan, serta Pihak Berkuasa Pembangunan Ekonomi dan
Pelaburan Sabah, SEDIA, atas komitmen dan kejayaan menganjurkan

bersama Jelajah Jalinan Borneo RMK13 di Tawau ini.

IS KANDUNGAN RMK13

Hadirin dan hadirat sekalian,

5. RMK13 telah dibangunkan selaras dengan visi Malaysia MADANI dan
Kerangka Ekonomi MADANI. Antara konsep baharu yang telah
diperkenalkan adalah sistem sosial MADANI, insan MADANI, negara

berteraskan Kecerdasan Buatan dan banyak lagi.



Tema RMK13 iaitu ‘Melakar Semula Pembangunan’ turut
mencerminkan aspirasi kita sebagai sebuah negara bangsa yang mahu
melangkah ke hadapan dengan lebih tersusun, terangkum dan berdaya

tahan.

Saya juga ingin menekan bahawa Matlamat Pembangunan Mampan
atau SDG terus dijadikan panduan dalam RMK13 selaras dengan
sasaran Agenda 2030 mengenai Pembangunan Mampan yang

ditetapkan oleh Pertubuhan Bangsa-Bangsa Bersatu.

PEMBANGUNAN SABAH DI BAWAH RMK13

Tuan-tuan dan Puan-puan sekalian,

10.

Pertumbuhan ekonomi Sabah dalam tempoh RMK12 adalah sekitar 2%
setahun berbanding paras nasional 5.2%. Melalui RMK13, kita
mensasarkan pertumbuhan lebih pesat bagi Sabah iaitu sekitar 5.8%

setahun.

Ini menunjukkan Sabah berpotensi untuk melonjak sebagai pemacu
utama ekonomi Malaysia, selaras dengan visi Sabah Maju Jaya dalam
kerangka Ekonomi MADANI. Ini dapat dilakukan dengan memanfaatkan
kekuatan yang ada dalam sektor agrokomoditi, pertanian, perikanan

dan ekopelancongan yang unik.

Tawau, Lahad Datu, Semporna dan Kalabakan yang mewakili hampir

900,000 rakyat Sabah, adalah kawasan amat penting sebagai pintu

11.

12.

masuk perdagangan, hab pertanian, perikanan, pelancongan, dan

sempadan strategik Malaysia dengan Indonesia.

Di bawah RMK13, tumpuan akan diberikan kepada penciptaan nilai
seperti penghasilan produk hiliran, inovasi teknologi, ekonomi hijau, biru
dan digital. Justeru, fokus khusus boleh diberikan kepada 4 kawasan

tersebut seperti:

Menjadikan Tawau sebagai hab perdagangan dan perkhidmatan

Pantai Timur;

« Memperkukuh palm oil industrial cluster sebagai hab agrokomoditi

dan logistik serantau di Lahad Datu;

« Memperkasa pelancongan marin dan konservasi terumbu karang di

Semporna; dan

o« Mengangkat Kalabakan sebagai pusat logistik dan perdagangan
sempadan ke Nusantara, Indonesia terutama bagi produk tanaman

makanan.

Tumpuan khusus bagi 4 kawasan ini adalah penting kepada
pembangunan di Sabah secara keseluruhan bagi merapatkan jurang
pembangunan antara wilayah. Kerajaan akan terus memberi tumpuan
kepada pembangunan infrastruktur asas seperti jalan raya, utiliti,

ketersambungan internet untuk meningkatkan taraf hidup rakyat.



PENUTUP

Hadiran sekalian,

13.

14.

15.

16.

RMK13 bukan sekadar dokumen, tetapi satu komitmen besar untuk
menjadikan Sabah lebih makmur, rakyat lebih sejahtera, dan peluang

lebih adil untuk semua.

Perancangan tanpa pelaksanaan yang sempurna, hanya tinggal impian.
Pelaksanaan haruslah praktikal dan betul-betul memenuhi keperluan
rakyat. Kita harus memastikan setiap projek yang telah diluluskan,
dilaksanakan dengan baik, setiap sen dibelanjakan memberi manfaat,

dan setiap rakyat Sabah merasai hasil pembangunan.

Sebentar lagi, Encik Mohd Farid Mohd Arif, Pengarah Bahagian
K-Ekonomi, Kementerian Ekonomi akan memberi pembentangan
berkaitan RMK13. Saya berharap agar hadirin yang hadir pada hari ini

dapat memahami dasar, strategi dan inisiatif yang telah digariskan.

Akhir kata, marilah kita sama-sama menjadikan sasaran RMK13

sebagai realiti kesejahteraan rakyat dan kedaulatan negara.

Sekian, Wabillahi Taufig Wal Hidayah, Wassalamualaikum Warahmatullahi
Wabarakatuh.

Terima kasih.



